I Tnanin Sulat Febe Pol di dad
To Ftoo di ku Dyisas Krayst di

Korintu

1Do, Pol, i nalék Dwata fagu di knayéan du nimoan agu i satu to dek
Krayst Dyisas. Lwe gami Sostinis, i flanekto di kaftoo di ku Dyisas
Krayst, gumda i sulat ani.
2Na yé gugtade i sulat ani di gamu dad to nfun Dwata déé di syudad
Korintu, dunan i kdeeyu ta tanfing Dwata du fye mtiu gamu. Ta nfunan
gamu fagu di ksasatuyu di ku Krayst Dyisas, magin i kdee dad to di
klamang banwe mangamft di ku Dyisas Krayst, dunan Amu i kdeeto.
3Mula moon i Mato Dwata na i Amuto Dyisas Krayst mlé gamu kafye
na ktanak nawa.

I dad kafye mda ku Krayst

4Sigi agu fasalamat di Dwata gabla di gamu du ta banlén gamu kafye
fagu di ksasatuyu di ku Krayst Dyisas. 5Du fagu di ksasatuyu di ku
Krayst, ta lamnok gamu di kdeen, di ktalt na di kfulungyu. 61 ta tdomi
di gamu gabla di ku Krayst, ta too dmalil di nawayu. 7Na mda déé, too
sikof i kablén gamu dad gnagan fagun di Tulusan lamyu fatan i kasfulé
i Amuto Dyisas Krayst. 8 Kenen i fambagal i kaftooyu kel di gusenan, du
fye ku ta kel i Du i Amuto Dyisas Krayst, landé gumaslenyu. 2Too gsalig
i Dwata. Kenen i malék gamu du fye nun ksasatuyu di Ngaan, i Amuto
Dyisas Krayst.

Sahal fandam i dad to ftoo di Korintu

10Dad flanekgu, fagu di dagit i Amuto Dyisas Krayst, ani fnigu di
gamu. Tooyu sansatu i nawayu du fye la masgalel gamu. Tooyu sanbakas
i fandamyu na i nafatyu. 11Dad flanekgu, ani duen-gu man ayé di gamu
du nun dad to mda di gumné Klowi tmulen do gal nun kasbalewyu kun.
12 Ani kayegu faglabat. Gal sahal i manyu. Man i satu, “Yé do lalo Pol,”

281 1 Korintu 1

na man i satu, “Yé do lalo Apulus,” na 1é man i satu, “Yé do lalo Piter,”
na nun 1é man dun, “Yé do lalo Krayst.” 13Kan? Ta masgalel ké Krayst?
Pol ke i fnatak ditt1 di krus du mda di dad salayu? Yé ke gufbunyagyu di
dagit Pol?

14Fasalamat agu di Dwata du la dee di gamu i bnunyaggu, lo Krispu
na Gayus. 15Taman, landé fakay man dun ku yé gufbunyagyu di dagitgu.
16 (Yé kadi i 1égu bnunyag ale Stifanas magin i familyan, na ta la
gafaldamgu ku nun dademe bnunyaggu.)

171se yé dek Krayst do ku munyag, bay yé dekan do tamdo i Fye Tulen.
Na di katdogu, ise yé gnamitgu i ktaltt dad to bong gnade, du ku yé
nimogu, ta baling do i dagla, na ta lanah btas i kfati Krayst di krus.

I kfulung na i kaltulus Dwata

18Di fandam i dad to 1a galwa, landé gukmamu i kfati Krayst di krus.
Bay di gito dad galwa, i kfati Krayst, yé gumiteto i kaltulus Dwata. 19 Ani
man di Tnalu Dwata,

“Falmogu kfulung i dad to fulung, na flandégu btas i gnade dad to
bong gnade.”

20 Taman, dét gukel i dad to too fulung na too bong gnade na too
fulung talti? Ta fite Dwata landé gukmamu i kfulung dad to dini di tah
tana.

21Yé mne di nawa Dwata, landé kibo dad to gmade kenen ku fagu di
kfulungla. Bay yé fandaman, falwaan i dad to dmawat i tdomi, dunan
i tdo man dademe dad to landé gukmamu dun kun. 22Silang ftoo i dad
Dyu ku ta nun teenla tnikeng ilé i kaltulus Dwata. Na i dad ise Dyu,
too ale maye flinge di dad to bong gnadé. 23Bay gami, yé tdomi gabla
ku Krayst, i mati di krus. Na i tdomi ayé too knang i dad Dyu, na landeé
gukmamu i dad ise Dyu dun. 24Bay di dad to ta nalék Dwata, Dyu ku
demen ise Dyu, Krayst i kaltulus na i kfulung Dwata. 25Ku né man dad to
gutukay di kfulung Dwata, mas bong fa di kfulung i dad to. Ku né man
dad to gumlungay Dwata, mas kamgis fa di kgis i dad to.

26 Dad flanekgu, nangyu glifet i kagkahyu di muna di katlo Dwata
gamu. Di fandam i dad to, 1a dee di gamu i too gmade, na la dee di gamu
i nun glal, na la dee di gamu i too fye kagkah du glaloyu mda di dad
tuayu. 27Bay i dad to la too gmadeé di kafdam i dad to dale, yé baling
nalék Dwata du fye mya i dad to too gmadé. Na i dad to mlungay di
kafdam i dad to dale, yé baling nalék Dwata du fye mya i dad to kamgis.
28 Yé nalék Dwata i dad to mdana na nadoy i dad to. Yé duenan malék
dale du flandéan btas i man nawa dad to mabtas, 29du fye landé to
fagdag di kanfe Dwata. 30Bay lo mda di Dwata, ta nun ksasatuto di ku
Krayst Dyisas, na ta fiten di gito i too glut kfulung mda di ku Krayst. Na
fagu di ksasatuto di ku Krayst Dyisas, ta tluh na mtiu ato di kite Dwata,

na ta falwaan ato. 31Yé duenam man, too ti glut i gsulat di Tnalti i Dwata,
manan,
“Ku maye ge fagdag, yé lom dag i dad nimo I Amu.”

I tdo gabla di kfati Krayst di krus

1Dad flanekgu, di muna ksalugu déé di gamu, ta tdogu i 1a Imen

fgadé Dwata gabla di kenen. Bay la gnamitgu i mngalam tdo na
i mngalam gnade, 2du di lamgu déé di safédyu, landé dademe mne di
fandamgu, lo senan Dyisas Krayst na i kfatin di krus. 3Di ksalugu déé di
gamu, landé gal i lawehgu, na kankal agu mda di kliko ku la gdohogu i
fimo Dwata di do. 4Na di katdogu gamu, la gnamitgu i dad talt i dad to
mngalam gnade, bay lo i dad talu fdilé i gnagan Tulus Dwata. 5Taman,
ise yé gumda i kaftooyu di gnade i dad to, bay mda di gnagan i Dwata.

I kfulung Dwata

6Bay di katdogu i dad to ta mbagal di kaftoo, mlam i tdogu, bay ise
mda di gnadeé i dad to dini di tah tana, na i dad nun glal magot i banwe
ani, du i glalla ayé salu di kalmo. 7I kfulung man-gu ani, dunan i kfulung
1a fa fgade Dwata di dad to di munan. Bay yé fnaleh nawa Dwata di
laman Ia mimo i klamang banwe, faginan ato di kdatahan. 81 dad ganlal
dini di tah tana, la glabatla i fandam Dwata, du ku glabatla moon, 1a ti
fnatakla di krus i too mdatah Amuto. 9Bay ani ta gsulat di Tnalti i Dwata,
manan,

“Ku dét kafye teen na linge na fandam i dad to, midul déé i kafye
taga Dwata di dad to kambong dun nawa.”

10Bay fagu di Mtiu Tulus, ta fgade Dwata i 1a Imenan fgadé di munan.
Na gade Tulusan i kdee, balt i dad too mngalam tdo mda di Dwata.
11Landé dademe to gmade fandam i satu to, lo kenen. Na salngad déé
i Dwata, du lande dademe gmade i fandaman, lo i Tulusan. 12Ise yé
gdawatto i tulus gdawat i to tana, bay i Tulus mda di Dwata, du fye
gadéto ku dét i knaye Dwata di gito.

13Taman, ise yé gnamitmi talli i dad to gmamit i dale kfulung, bay i
dad talu blé i Mtiu Tulus. Na tdomi i dad glut tdo di dad to ta gamdawat
i Mtiu Tulus. 141 to 1a mné di kenen i Tulus Dwata, la gaganan dmawat i
tdo Tulus Dwata. Na la glabatan dun, du di fandaman, landé btasan, du
lo i Tulus Dwata fbateng i btasan. 151 to ta gumneé i Tulus Dwata, gadéan
kabtas i kdee, bay i to 1a déé i Tulus Dwata di kenen, la glabatan ldam i
dad to ta gumne i Tulus.

16 Dunan i man-gu ayé du ani ta gsulat di Tnalu Dwata, manan,

“Lande to gmade i fandam Dwata na landé to gmagan falmau
kenen.”

Bay ta dini di gito i fandam Krayst.

Dad snalig Dwata

1Di munan, dad flanekgu, ise ayé kastulen-gu di gamu salngad di

kastulen-gu di dad to ta gamdawat i Mtiu Tulus, bay yé kastulen-gu
di gamu salngad i kastulen-gu di dad to magin di knaye banwe, du falami
gamu fa di kaftoo. 2Yé guflingen-gu i tdogu gamu, salngad gatas, ise ku
knaan, du la fa gaganyu dun. Na balu kel di mdu ani, sana la kgaganyu
dun, 3du yé mebe gamu i sasé knaye i lawehyu. Nun ksafé nawayu na
kasbalewyu, yé ilé dun déé gamu fa di sase knaye i lawehyu, na salngad
adatyu di dad to nfun i banwe ani. 4Nun dademe déé di gamu, manla,
“Yé lalogu do Pol,” na yé man dademe, “Yé lalogu do Apulus.” Na yé
gugmadeto dun, salngad adatyu di dad to nfun i banwe ani.

5Simto ké Apulus? Na simto ke Pol? Lo snalig Dwata gami mebe gamu
di kaftoo ku Dyisas Krayst. Na nimomi i gami alel blé Amuto di gami.
6Do i mlah, na Apulus i tmubél, bay Dwata i ftabo na falnok dun. 7La too
mabtas i to mlah demen i to tmubél, bay yé too mabtas i Dwata du kenen
ftabo na falnok dun.

81 to mlah na i to tmubél, salngad btas i nimola, na kat satu di dale
gamdawat lubay mda di nimola. 9Lwe gami Apulus sagin di nimo i Dwata
du slame gami snaligan. Na gamu i tana gumdek Dwata gami talbaho.

Na gamu 1é man i gumné fimo Dwata. 10Mda di kanfulung blé Dwata
di do, do mimo i mbagal gufdak i gumnean, na mahal i famles mimo
dun. Bay kat satu, toon fan-geye i kimoan dun. 11Na lande dademe
gufdak i gumne, lo Dyisas Krayst, dunan i gufdak ta fatlagad Dwata. 12Di
kimola i gumné ani, nun gugmamitla too blawen, blawen bukay, na dad
mabtas batu. Bay 1é nun gugmamitla kayu, kalon, na lami fali. 131 kbagal
nimo kat satu to, teen kadang di Du Krayst Mukum, du i lifoh fite dun.

Di du ayé, fagun i dad nimo ani di lifoh, du neyen i kbagalla. 14Ku né
nimo la sakufan, gamdawat lubay i to mimo dun. 15Bay ku sakuf, lande
gdawatan lubayan, bay galwa kenen salngad i satu to lamwa di gumne
sakuf lifoh.

16 Ta gadéyu sa gamu i gumné Dwata du ta mne i Mtiu Tulus di
nawayu. 17Ku simto falmo i gumné Dwata, 1é falmo Dwata kenen, du
mtiu i gumne Dwata, na gamu sa i gumné man-gu ani.

18Nangyu fan-gaw i ktoyu. Né to man nawan ta too bong kfulungan di
kite i dademe dad to dini di tah tana, fye ku tnagakan i kfulungan ayé
du fye gdawatan i too glut kfulung. 19Kfulung i dad to dini di tah tana,
landé gukmamu Dwata dun, du man i Tnalli Dwata,

“Yé gnamit Dwata fmawel dale i kfulungla.”
20Na lé nun manan di Tnalti i Dwata,
“Ta sana gade Dwata landé gukel fandam i dad to ku yé man nawala
too ale fulung.”

21Taman, la gtenan ku yé dag i dad nimo i dad to, du di kaglutan, i kdee,
slame gamu mfun dun. 22Baltt do, na Apulus, na Piter, na i banwe ani, na
i kné dini di tah tana, na i fati, na i mdu ani, na i fulé du kadang, i kdee
ayé, slame déé di gamu. 23 Gamu nfun Krayst, na Krayst nfun Dwata.

I dad to dek Krayst

4 1Taman, yé fye fnéyu di fandamyu na gami i dad dek Krayst du ta

saligan di gami i dad glut tdo la tayoan fgade di munan. 21 snalig,
la fakay ku la gsalig i to mdek dun. 3Bay la ti mabtas di do ku dét i
fandamyu na i fandam i dademe dad to gabla di do. Balu do, 1a gadegu ku
dét gman-gu gabla di ktogu. 4Landé gumsamuk i nawagu di dad nimogu,
bay ise yé knayeégu man ku lande salagu, du Amu i mukum do. 5Taman,
nangyu tan-guna tulen ku dét ulé nimo i satu to, du la fa kel i du Dwata
mukum, na silang kel i glut kukum ku ta samfulé i Amu. Di du ayé, fiten i
kdee nimo i dad to di gugbunin na i dad mné di nawala. Na blé Dwata di
kat satu to taden mda di ta nimoan.

6E dad flanek, di katdogu ani, do na Apulus, ta nimogu guflingen di
gamu du fye glaloyu i Tnali Dwata, manan, “Nangyu Inafa i ta gsulat.”
Na la fakay ku fdatahyu i dademe to tamdo, na nadoyyu i dademe. 7Kan?
Nun ké fdatah gamu di dademe to? Dwata sa i mlé gamu i kdee gununyu.
Du ta gdawatyu i kdee ani mda di Dwata, nangyu fdatah i ktoyu.

8Keng yé man nawayu ta landé kalniduiyu, na ta bong knunyu, na
ta ganlal gamu. Bong fye sa ayé ku too, du gagin gami di gamu. 9Di
fandamgu, gami dad to dek Dyisas Krayst, too gami mdana di kdee dad
to, na salngad gami i dad to nukum di fati danweng i dad kasaligan
na i dad to di tah tana. 10Mda di ksasatumi di ku Krayst, yé kman dad
to gami dad to book kun, bay gamu kun dad to fulung di ksasatuyu
di kenen. Gami dad to mlungay, bay gamu dad to kamgis. Toola gami
nadoy, bay gamu, toola nafé. 11Balu kel di mdu ani, gal gami bitil na
malinum, na ta labi dad klawehmi. Too fatduk dad to gami, na landé too
gami gumne. 12Gal gami fakgis talbaho du fye beg gami gamkaan. Balt
ku falnagi dad to gami, yé fnimi di Dwata banlén ale kafye. Na ku toola
gami falnayam, tade gami fagtayud. 13Balu ku nadoy i dad to gami, yé
balasmi dale i fye. Na kel di mdu ani, yé mné di fandam i dad to dini di
tah tana, salngad gami di dad fel gal bat.

14]se yé duen-gu smulat ku fyata gamu, bay ani kfagugu tamdo gamu
du gamu i dad ngagu toogu kanbong nawa. 15Balt ku sfalo libu i kdee
dad to mebe gamu di klaloyu ku Krayst Dyisas, lo satu i mayu du di
ksasatuyu di kenen, ta mgimo gamu dad ngagu mda di katdogu gamu i
Fye Tulen. 16 Yé duenam man, toogu fakdo di gamu, begyu too ganbet i
nimogu. 17Yé duen-gu mdek ku Timoti salu déé di gamu. Kenen i ngagu
di kaftoo toogu kanbong nawa na gsalig. Fafaldaman gamu i ldam galgu

lalo mda di ku Krayst Dyisas, dunan i galgu tdo di kdee dad gustifun i
dad to ftoo di ku Krayst Dyisas, balti né gusalugu.

18Nun dademeyu, toola dag i ktola du yé mne di nawala na ta la
samfulé agu déé di gamu. 19Bay di 1a mlon mda ani, ku maye i Amu,
salu agu déé di gamu du neyegu ku nun gaganla nimo di kdee dad dagla.
20Du i dad to nagot Dwata, teen di nimola, ise ku lo linge di ktalula.
21Di ksalugu déé di gamu, dét i kayeyu? Mebe agu fas ke du fanngeweta
gamu, ku demen kandota gamu fagu di fye kastulen?

I sasé nimo i satu to ftoo di ku Dyisas Krayst di Korintu

5 1Ta lingegu nun kun satu to déé di gamu, too sasé nimoan du

nugatan i tlas yéan. I sasé nimoan ayé too magya, du balu i dad to
la ftoo di Dwata, la glasla mimo ayé. 2Bay sana balingyu kafagdag du
yé man nawayu ku fye i nimoyu. Bay yé nimoyu moon flidii gamu, na
filihyu kenen mda di simbahanyu. 3-4Balu ku la déé agu di safédyu, bay
sana kdéé i fandamgu. Na di dagit i Amuto Dyisas, ta nukumgu kenen
salngad ku déé agu. Taman, di kastifunyu, fagu di gnagan i Amuto
Dyisas di kaginan gito, 5tadeéyu baya i to ayé du falnayam Satanas i
lawehan, du fye galwa i layefan ku ta kel i Amuto.

6La fyen ku fagdag gamu! La ké gadéyu i ta gsulat, manan, “Balut ku too
tukay bulung falnok gbol di ta sanbool, kanfitan i kdee.” 7Kahyu i sase
gbol di gamu du fye mtiu gamu, na salngad gamu i fan landé falnok dun
gal knaan i dad Dyu di kafistala i Du Kaglius. Na gadégu ta yé kagkahyu
di kite Dwata salngad di fan landé falnok dun, du ta dsu Krayst salngad di
dad nga bilibili gal dsu i dad Dyu. 8 Yé duenam man, tooto dnayen i Dwata
salngad kdayen i dad to di kafistala i Du Kaglius. Na di gito kdayen dun,
tnagakto i salato na i sasé ldamto du salngad i gal falnok fan. Na fiteto i
ktiuto na i katluhto, du ku yé nimoto salngad ato i fan landé falnok.

9Di muna sulat febegu di gamu, yé flaugu nang gamu sgalak di dad to
ku yé snafédla i to ise yaanla. 10Bay gabla di flaugu ayé, ise ku yé kayegu
man i dad to 1a ftoo di ku Dyisas Krayst, du yé galla nimo snafédla i
ise yaanla, na lom ale knun, na tmaku ale, na gal ale mangamfu di dad
ise glut dwata. Ku yé kayeégu di gamu, nang gamu sgalak di dad to la
ftoo di ku Dyisas Krayst, silangyu ale giwas ku ta la dini gamu di tah
tana. 11Bay ani gumtatek i flaugu ayé. Nang gamu sgalak di dad to ku
yé manla ftoo ale di ku Dyisas Krayst kun, bay snafédla i ise yaanla, ku
demen lom ale, ku demen mangamfu ale di dad ise glut dwata, ku demen
dmalam ale, ku demen flangal ale, ku demen tmaku ale. Né to mimo
gambet ayé, nang gamu sgalak di dale, na nang gamu kmaan di safédla.

12-13[,ande ktoogu mukum i dad to la ftoo du lo Dwata i mukum dale.
Ise glut ke, yé gten nukumyu i dademeyu ftoo? Du ta gsulat di Tnalu
Dwata, manan, “Filihyu i to mimo sasé ayé.”

Dad kasfala i dad to ftoo

1Ku nun satu to di gamu nun la gusaglabatla i flanekan di kaftoo,

kan ku baling ale fukum di dad to la ftoo? Ye fye moon gufukumla
di dad to ftoo. 2Ta gadeyu sa, gito dad to nfun Dwata i mukum dad to
nfun i banwe. Ku gukumyu i dad to nfun i banwe, kan ku la gaganyu
mukum i dad malnak 1a gusaglabatyu? 3Gito i 1é mukum dad kasaligan i
Dwata. Na ku gukumyu i dad kasaligan, gaganyu mukum gabla di kneyu
dini di tah tana. 4Taman, ku nun la gusaglabatyu, kan ku yé gufukumyu
di dad to la dnile i simbahan? 5Kan, la mya gamu? Landé ke dademeyu
ftoo fulung mukum gamu? 6 Bay, yé balingyu nimo, sebe gamu di ukum,
na yé mukum gamu i dad to la ftoo.

71 ksebeyu di ukum, yé gudmilé dun ta gfisan gamu di kaftooyu.
Baling fye fa gamu i Inumi, na sduléla nwe i kdee knunyu. 8 Bay baling
gamu i Imumi na mwe knun i dademeyu ftoo.

9Ta gadéyu sa, i dad to gal mimo sasé, la gagin ale di Kagot i Dwata.
Too gamu fgeye du fye la mafgaw gamu, du dunan sa i man-gu ani. Ne
to smaféd i ise yaanan, na i to mangamfu di dad ise glut dwata, na i to
Imafa i yaanan, na i dad lagi mibal i dademela lagi, na i dad libun mibal i
dademela libun, 19na i dad to tmaku, na i dad to lom, na i dad to flangal,
na i dad to dmalam i dademela to, na i dad to mngayu, la gagin ale di
Kagot i Dwata. 11Na nun di gamu mimo salngad ayé di munan. Bay ani,
ta Inaneb Dwata gamu di dad salayu, na ta blé gamu di Dwata, na ta tluh
gamu di kite Dwata du mda di ksasatuyu di Amuto Dyisas Krayst na mda
di kné i Tulusan di nawayu.

Gnamityu i lawehyu dmayen di Dwata

12Nun dademe man dun, “Fakay agu mimo balt dét i knayégu.” Dunan
ayé, bay nun dademe nimo la gamfye di gito. Fakay agu mimo balu
dét i knayegu, bay la fakay ku nun gufgikatgu. 13Yé man dademe, “Yé
gukmamu i knaan du fkah di lam tien. Na yé gukmamu i tien gufkah i
knaan.” Dunan sa, bay falmo Dwata kadang i knaan na i lawehto ani. Ise
yé gukmamu i laweh ku gnamit mimo sase, bay gnamit di knayée i Amu.
Na i Amu mlé kdee gamfye di lawehto. 14 Dwata mték i Amuto Dyisas
Krayst mda di fati, na 1éan ato nték kadang fagu di kaltulusan.

15Ta gadéyu sa i lawehyu satu alel di laweh Krayst. Fakay ké ku nwegu
i satu alel di laweh Krayst du dkatgu di laweh i libun mkat lagi? La fakay.
16 Ta gadéyu sa ne to smaféd i libun mkat lagi, ta satu i lawehla, du ani
man i Tnali Dwata, “I lwe, mbaling satu.” 17Bay né to maye sasatu di
Amuto Dyisas Krayst, ta lo satu i nawala.

18 Taman, niwasyu sasé knaye i lawehyu. I kdee dademe sala nimo
i dad to, la gafagsikan i lawehla. Bay neé to samsatu i lawehan di ise

yaanan, gamsala di lawehan du ta gafagsikan. 19Ta gadeyu sa i lawehyu
gumneé i Mtiu Tulus, na déé kenen di nawayu, du ta blé Dwata di gamu.
Ta ise gamu mfun i lawehyu, bay yé mfun dun Dwata, 20du too bong btas
i kbayadan gamu. Taman, gnamityu i lawehyu dmayen i Dwata.

Dad salek gabla di kwe yaan

1 Ani katbtigu tmimel i dad salekyu ta febeyu di do fagu di sulat. Fye
fa ku nang mwe yaan i dad to. 2Bay du mda di kdee dad to smaféd

i ise yaanla, yé fye ku kat satu to, lagi ku demen libun, nun yaanan. 31
lagi, blén i knayeé nawa yaanan. Na salngad ayé, i libun, blén i knaye
nawa yaanan. 4Du i libun, ise kenen mfun i lawehan, bay yé mfun dun i
yaanan. Na lé salngad ayé i lagi, ise kenen mfun i lawehan, bay yé mfun
dun i yaanan. 5Na nangyu klen lawehyu di yaanyu, silang ku fala gamu
mimo kasafne mda di ayeyu mlé i ktoyu di kdasal kel di dad file butang
klon. Na ku ta fnge, 1é gamu sasaféd milé du fye 1a mgebe Satanas gamu
mda di la kagadnanyu.

6Ise ku yé duen-gu man ani ku dekta gamu mwe yaan, bay falohta
gamu ku yé knayeyu. 7Di kaglutan, yé kayégu moon ku salngad i kdeeyu
di do di la kwegu yaan, bay sahal i gnagan blé Dwata di kdeeto.

8Na gamu dad sawang lagi, na dad sawang libun, na 1é man i dad libun
balu, yé fye lande yaanyu gambet do. 9Bay ku la gadnanyu i ktoyu, fye fa
ku mwe gamu yaan, ta msamuk i fandamyu mda di kibalyu.

10Na gamu dad to nun yaan, nun flaugu di gamu, bay ise do gumdaan,
bay mda di Amuto. I libun, l1a fakayan kah i yaanan. 11 Bay ku kahan i
yaanan, yé fye, fanlesan mneé lo satu, ku demen mulé di yaanan. Na i
lagi, la fakay ku kahan i yaanan.

12Na di dademeyu déé, nun kayegu flau gamu (ise ku mda di Amuto).
Ku nun lagi ta mbaling ftoo di ku Dyisas Krayst, na la ftoo i yaanan, bay
la maye i libun tmagak dun, la fakay ku yé tmagak i lagi. 13Na salngad di
libun ta ftoo di ku Dyisas Krayst, na la ftoo i yaanan, bay la maye i lagi
tmagak dun, la fakay ku yé tmagak i libun. 14Du i lagi 1a ftoo gamdawat
kafye mda di Dwata fagu di ksasatula i yaanan ta ftoo. Na i libun 1a ftoo
1é gamdawat kafye mda di Dwata fagu di ksasatula i yaanan ta ftoo. Na i
dad ngala, 1é ale gamdawat kafye mda di Dwata, na nun kafye kite Dwata
dale. 157 to Ia ftoo, ku tnagakan i yaanan ftoo, tin faloh. Ta la mgikat i to
ftoo di yaanan ayé, du yé duen Dwata tamlo gamu du fye mneé gamu di
ktanak. 16 Du keng gebeyu yaanyu ayé di kaftoo, na keng la.

Fadlug gamu di tagne kagkahyu

17Kat satu to, la fakay ku la fanlesan Imalo di gnagan blé Amuto di
kenen, na di kagkahan di katlo Dwata dun. Yé tdogu di kdee simbahan.
1871 satu lagi nun ilé di lawehan, la gten ku kahan di ta katlo Dwata

kenen. Na ne lagi lande ile di lawehan, di katlo Dwata kenen, balu ta
nangan fimo ilé di lawehan. 19Du la sa mabtas di Dwata ku nun ilé i

satu lagi di lawehan, ku demen landé. Bay yé lo mabtas i kimento i uldin
Dwata. 20 Taman, yé fye ku kat satu to fadlug di tagné kagkahan di katlo
Dwata dun. 21Ku fasak gamu di katlo Dwata gamu, tiyu baya. Bay ku
nun bangyu galwa, lamwa gamu. 22Du i satu to fasak di katlo i Amuto
kenen, ta ise fasak di kite i Amuto. Na i to ise fasak di katlo Krayst kenen,
mgimo kenen fasak Krayst. 23 Too mdatah i kbayad Dwata gamu, taman,
ta nang gamu 1€ fafasak di dad to. 24E dad flanekgu, yé fye ku kat satu di
gamu fanlesan i kasgalakan di Dwata, na nangan kah i tagné kagkahan
di katlo Dwata kenen.

Dad salek gabla di dad to landé yaan

25Na, gabla di snalekyu di kagkah dad to landé yaan, landé uldin
gdawatgu mda di Amu, bay lo yé tulen-gu i fandamgu, na gsalig agu du
mda di kakdo i Amuto.

26 Du mda di dad klimah di nawan ani, yé fandamgu mas fye di satu
to ku nang mwe yaan. 27Ku ta nun yaanam, nangam kah. Na ku landé
fa yaanam, nang ge mwe yaan. 28 Bay ku mwe gamu yaan, la ti gamsala
gamu. Na i satu libun landé yaan, ku nun mwe dun, 1a ti gamsalaan. Bay
ku simto di gamu mwe yaan, too mlimah i gnagun, na yé kayegu ku la
gnaguyu i dad klimah ayé.

29E dad flanekgu, ani kayegu man di gamu, i kneto dini di tah tana
ani, ta 1a mlon. Taman, mda i dad lagi nun yaan, la fakay ku la fadlugla
nimen i kdee man Dwata di dale salngad di fa lande yaanla. 30Né to
mngel di bang ani mda di klidlian, fye ku nangan fnab di nawan. Na né
to lehew di bang ani du nun kalnehewan, fye ku nangan fnab di nawan.
Na né to gamwe knun, fye ku nangan fabtas di fandaman. 31Na né to
fbelan i knunan dini di tah tana, fye ku nangan fabtas di fandaman du ta
mdadong gusen i banwe ani.

32Yé kayegu ku landé kliduyu. Né lagi landé yaanan, lo yé fandaman
ku dét kaye i Amu na ku dét i kibo kaflehewan dun. 33 Bay ne lagi ta
nun yaan, léan gal fandam i dad kalnidu dini di tah tana, na ku dét kibo
kaflehewan i yaanan. 34 Taman, masgalel i fandaman du kayean flehew
i yaanan, na léan kaye flehew i Amu. Na salngad déé i dad libun, du né
libun landeé yaan, lo yé fandaman knaye i Amu, na yé fabtasan i kablén
kton na i fandaman di ku Dyisas Krayst. Bay né libun ta nun yaan, 1éan
gal fandam i dad kalnidu dini di tah tana, na ku dét kibo kaflehewan i
yaanan.

35La sa fnangta gamu mwe yaan, bay yé duen-gu man ayé du gamfye
di gamu. Falnauta gamu du fye tluh i nimoyu, na landé gamblabal di
kabléyu i ktoyu di Amu.

36 Na ku nun satu sawang lagi na satu sawang libun, na balu saye ale, bay
yé fandamla nang ale safles, ani flaugu dale. Ku la gadnan i lagi ayean di
libun ayé, yé fye baling fles ale song. Ise sala ayé. 37Bay i satu sawang lagi,
ku too mda di nawan i la kwéan yaan balti landé famnang dun, na ku gadean
gadnanan i ayean, lé fye i nimoan ayé. 38 Taman, i lagi mwe yaan, fye sa i
nimoan. Bay i lagi 1a mwe yaan, midul kafye i kenen nimo.

391 libun ta nun yaan, la fakay ku nun lagi mwe dun ku la fa mati i
muna yaanan. Bay ku ta mati i yaanan, ta fakay ku l1é nun lagi mwe dun,
syan ku ftoo di Amuto. 40Bay di fandamgu, midul fa klehewan ku fles
lande yaanan, na yé fantoogu di kman-gu ani, alak i Mtiu Tulus di do.

I salek gabla di knaan dsu di dad ise glut dwata

1Na gabla di snalekyu di kagkah dad knaan dsu di dad ise glut
dwata. Glut sa, i kdeeto nun kaglabat gabla di snalekyu ayé. Bay

fgeye ato, du i kaglabat gamlé kafagdag, bay i kasakdo, yé mlé kbagal.
2Ku yé man nawa satu to bong gnadeéan, 1a mné di kenen i too glut
gnadé. 3Bay né to too mbong nawa Dwata, yé to i too dile Dwata.

4Taman, gabla di knaan dsu di dad ise glut dwata, gadeto landé ti gukelan du
lo satu sa i too glut Dwata. 5Balli ku yé man dad to, nun dad dwata mne di tah
langit na di tah tana, na balu dee i dnagitla, “dad dwata” na “dad amu,” 6 bay
di gito, gadéto lo satu glut Dwata, dunan i Ma. Kenen mimo i kalbong kdee, na
kenen gabla dnayen di kdee dad nimoto. Na lo satu i glut Amu, dunan Dyisas
Krayst. Fagu di kenen, ta mgimo i kalbong kdee, na mda di kenen i lawilto.

7Bay nun dademe la galmabat i kaglutan. Du yé ta knalamla i muna
kfangamfula di dad ise glut dwata, taman kel di mdu ani, ku knaanla i
dsu di ise glut dwata, di dale fandam, yé mfun dun i ise glut dwata, na
fagu déé msamuk nawala, du di fandamla ta gamsala ale. 81 knaan, 1a ti
gtabengan i kasgalakto di Dwata. Landeé ti gunang Dwata meye gito ku
knaanto, ku demen la.

9Bay too gamu fgeye balt ta 1a mgikat gamu déé, du nun dademeyu
mlungay fa di kaftoola, keng yé gumdala mtatek ku lalola i nimoyu. 10Ku i
satu to mlungay di kaftoon, teenan gamu kmaan di gumné gudamsu di ise glut
dwata, yé mlé dun aye kmaan i dsti du gadéan galmabat gamu. 11 Taman, mda
di kaglabatyu, ta baling mtatek i flanekyu mlungay di kaftoo, blaam yé satu
to gumda Krayst mati. 12Na ku ganbetan i nimoyu ayé, du yé balingan gimo
i gumsamuk nawan, ta gamsala gamu di ku Krayst du ta gamsala gamu di
flanekyu. 13 Taman, ku yé gumda i flanekgu gamsala mda di kiten do kmaan i
uten dsu di ise glut dwata, ta 14 1é agu kmaan uten du fye la gamsala i flanekgu.

I fakay nimo i satu to dek Dyisas Krayst

9 1Di do, lande gumgikatgu. Do i satu to dek Dyisas Krayst. Ta teen-
gu i Amuto Dyisas. Na gamu i ulé knun nimogu di Dwata. 2Baltu ku

1a dnilé dademe dad to i ta kalék Dwata do, bay gamu, ta dniléyu. Gamu
gumite i kalékan do du ta sasatu gamu di kenen.

3Ani timelgu di dad to samlen do. 4Nun sa ktoomi dmawat knaan
blé i dad to tdomi. 5Nun sa ktoomi mwe yaan ta ftoo salngad di nimo i
dademe dek Dyisas, na i dad twalin, na Piter, du fye faginmi di kagumi.
6Lomi Iwe Barnabas ké magfeges mngabal klawilmi di lammi tamdo?
7Landé sundalu ku baling kenen smukéy i kton di laman magin di kasfati.
Landé to dmaru ku 1a gkaanan i ulé i felen. I to mantay bilibili, nun
ktoon minum gatas i dad bilibili bnantayan. 81 man-gu ani, ise ku lo mda
di nimo i dad to, bay 1é salngad di man i Tnali Dwata. 9Du ani uldin
Dwata fagu di ku Mosis, “Nangyu fnungus ba i safi di lamyu fatalbaho
dun.” Na nangto fandam ku lo yé man Dwata dini i dad safi. 10Gito i
manan ayé duenan fsulat dun du gamfye di gito, du i to dmaru na i to
kamtu, fansyela i dale nimo, na yé fatanla i dale alel di ulé i fele. 11Yé ta
felemi di blengyu bné gamtabeng di layefyu. Sase di gamu ké ku nwémi
ulé i lubaymi? 12Ku i dademe dad to tamdo gamu, nun ktoola dmawat
dad kalnidula mda di gamu, midul déé fa i gami, du gami i muna tamdo
gamu.

Bay balt nun ktoomi dmawat i dad kalnidumi mda di gamu, 1a sa
Imenmi mni di gamu. Bay tadé gami fagtayud du fye landé gamblabal di
katdomi i Fye Tulen gabla di ku Krayst. 13Ta gadéyu i dad to talbaho di
Bong Gumneé Gumangamflu di Dwata, déé gumwela i knaanla di Gumne
ayé. Na i dad to tmabeng di gudamst, nun dale alel di dad dst ayé. 14Na
salngad ayé i dad to tamdo i Fye Tulen du yé man i Amu, déé gumwela
klawilla di dad to tdola.

15Bay balli nun ktoogu dmawat i dad kalnidigu mda di gamu, knéan la
Imen-gu mni di gamu. Na ise ku yé duen-gu smulat ani ku mni agu. Balu
ti malnus agu, 1a mni agu du la maye agu ku nun gamsang di katdogu.

16 ande ktoogu mdag mda di katdogu i Fye Tulen du yé dek Dwata do.
Magakdo agu ku la nimen-gu dun. 17Ku yé duen-gu tamdo mda di do
knaye, fakay nun sukéygu. Bay yé duen-gu tamdo du ta salig Dwata di
do. 18Bay nun lubaygu, dunan i klehewgu tamdo di lande sukéy, balt nun
ktoogu dmawat dad kalnidigu mda di dad to tdogu.

19Landeé gumgikatgu du landé to fmasak do. Bay fafasak agu di kdee
du fye too dee mgebegu di kaftoo di ku Dyisas Krayst. 20Ku gbol agu di
dad Dyu, ganbetgu i dad Dyu du fye mgebegu ale. Na balu 1a mgikat agu
di kimen i dad uldin blé Dwata fagu di ku Mosis, ku gbol agu di dad Dyu,
galgu nimen i dad uldin ayé gambet dale, du fye mgebegu ale. 21Salngad
ku yé gugbolgu di dad ise Dyu, 1égu ale ganbet du la nimen-gu i dad
uldin blé Dwata fagu di ku Mosis du fye mgebegu ale. Bay ise yé kayégu
man ku la nimen-gu i uldin Dwata, du yé toogu nimen i uldin Krayst.
22Na ku yé gugbolgu di dad to mlungay di kaftoola, 1égu ale ganbet du

fye mgebegu ale. Taman, agin agu di kdee dad to fye nun gafalwagu di
balu dét kfagu.

23Nimogu kdee ayé du fye too mbel i Fye Tulen, na mda déé, nun
kafye gdawatgu. 24Ta gadéyu sa i agu kaskuya. Too dee milah, bay lo
satu gamdawat taden. Taman, too gamu fakgis du fye gamdawat gamu
taden. 25Ne i dad to skuya milah, funala faknalam i lawehla. Yé duenla
mimo ayé du knayéla gamdawat taden, bay i taden ayé mlal malmo.
Bay né gito, yé duento fakgis du fye gamdawat ato taden i la malmo kel
di landé sen. 26 Taman, yé fnégu di nawagu i milah kel di gusenan. Yé
satu guflingen-gu, salngad agu di to magin glab“. La ti smuntuk agu ku
la tadean. Yé kayegu di kat ksuntukgu, slame tadé. 27Balu ku nun sasé
knaye i lawehgu, faknalamgu i ktogu damnan dun, du tagu la gdawat i
taden blé Dwata, na blaam do sa i tamdo dademe to.

La fakay mangamfu di dad ise glut dwata

10 1E dad flanekgu, kayegu fafaldam gamu i ta mkel di dad

gutambulto Imalo ku Mosis. Di kagula, yé gmalung dale i labun
febe Dwata malak dale, na magu ale di dalan nimo Dwata dale mifal
di Fulé Mahin. 2Na fagu di kgalung i labun dale, na di kifalla i mahin,
sawe ta gbunyag ale du ilé i klalola ku Mosis. 3Na sdulé ale gamkaan di
knaan blé Dwata di dale. 4Na sdulé ale gamginum di é€é1 blé Dwata di
dale, na yé gumda i éél ayé di bong batu. Na i batu ayé, dunan Krayst, i
gal samnagin di dale. 5Bay la lehew Dwata meye dale, taman ta masbalét
dad tulanla di banwe landé to mneé ditti.

61 kdee mkel di dad to ayé mgimo guflingen di gito du fye la ganbetto
i sase nimola. 7Nangyu ganbet i kfangamfula di dad ise glut dwata, du
ani man di Tnaltt Dwata gabla di dale, “Sudeng ale du kmaan, na minum
i dad gamflangal, na fatuhla i ayéla mimo sala.” 8 Na nangto ganbet i
ksafédla i ise yaanla, du yé flayam Dwata dale di lo sdu, yé kdee mati
di dale lwe falo tlu libu. 9Na nangto ganbet i ktilewla i Dwata, du yé 1é
flayaman dale, mati ale di kakét ulad dale. 10Na nangto ale ganbet di
kungagla, du yé satu flayaman dale, dekan i kasaliganan fmati dale.

11T kdee mkel di dale mgimo guflingen du fye la ganbetto i sasé
nimola, na ta gsulat i dad gnagula du fye fgeye ato, du ta mdadong gusen
i banwe.

12Taman, né i to, yé man nawan ta too kenen mbagal di kaftoon, toon
fan-geye i kton ta mtatek di sala. 131 kdee tilew gnaguyu, salngad ayé
gnagu i dademe. Bay dnoho Dwata i fakangan du la ti falohan tilew di
gamu i la gaganyu dun. Bay di bang i tilew gafat di gamu, banlén gamu
kgis du fye la gfisan gamu, na fagu déé nun dalanyu lamwa di tilew ayé.

2 9:26 Ku demen boxing.

The New Testament in Blaan, Koronadal of the Philippines; 1st ed. 1995, © Wycliffe Bible Translators, Inc.



1 Korintu 10, 11 292

14Taman, dad flanekgu, ta nang gamu mangamft di dad ise glut dwata.
15Man-gu ayé di gamu du ta fulung gamu faldam, na gamu gmade samtimbang
dun. 16Fagu di kfasalamatto na di kinumto du gafaldamto i lité Krayst, ta nun
alelto di litéan. Na fagu di kalelto i fan na di kakaanto du gafaldamto i laweh
Krayst, ta 1é nun alelto di lawehan. 17Du lo satu fan gumweéto, taman lo satu
laweh guglamto, balit ku too ato dee, du i kdeeto samsalel i lo satu fan.

18 Fandamyu i dad to Israél di kfangamfiila di Dwata. Ne i dad to magin
kmaan di dsty, 1€ ale sasatu di kadsti. 191se yé kayegu man dini ku nun btas i dad
ise glut dwata gudamsti i dad to, ku demen i dad dstila. 20Bay ani kayegu man,
né i dst di dad ise glut dwata, yé toola gudamst di dad busaw, na ise di Dwata.
Na la maye agu ku sasatu gamu di dad busaw. 21 Ku magin gamu kmaan na
minum di kafaldamyu i kfati Amuto Dyisas Krayst, la fakay ku 1é gamu magin
kmaan na minum i ta dstt di dad busaw. 22 Ku nimoyu ayé, mafé nawa i Amuto.
Nangyu fandam ku fakayyu kenen natu du too kenen maltulus.

23Nun dademe man dun, “Fakaygu nimo balti détan.” Glut sa ayé, bay 1a ti
gamfye i kdee. “Fakaygu nimo balti détan,” bay 1a gamtabeng i kdee. 24La fakay
ku lo yé fandamyu ku dét gamfye di gamu, bay léyu fandam ku dét gamfye
di dademeyu. 25Balu1 dét uten galla fabli di fadyan, fakayyu knaan, bay nang
gamu smalek ku ta dst di dad ise glut dwata ta msamuk nawayu. 26 Ani duenyu
fakay kmaan balti dét uten dun du ta man di Tnaltt Dwata, “I tana ani, na i kdee
mneé di laman, slame nfun i Amuto.”

27Na ku nun to la ftoo di ku Dyisas Krayst, na nlakan gamu kmaan, na maye
gamu, balti dét i fkaanan gamu, knaanyu. Bay nangyu snalek ku ta dsu di dad
ise glut dwata ta msamuk nawayu. 28 Bay ku nun man dun di gamu, “I knaan
ani ta dst di dad ise glut dwata,” nang gamu kmaan mda di manan ayé ta nun
msamuk nawa. 29Ise ku gamu nawa i msamuk, bay i to tmulen gamu.

Keng yé salekyu, “Ku fakay agu mimo balti détan, dét labet i ksamuk
nawa i dademe dad to msang do? 30Ku fasalamat agu di Dwata di 1a fa
tambli agu kmaan, landé labet i dademe to tall sase gabla di kakaan-gu
ayé, du ta dnasalgu.”

31Na ani timelgu di manan ayé. Balti dét i nimoyu, ku kmaan gamu,
ku demen minum, ku demen balti détan, nimoyu fagu di knaye Dwata,
du fye magdayen kenen. 32 Nangyu nimo gumda i dademeyu to mtatek
di sala, balti ku Dyu, ku demen ise Dyu, ku demen i dademeyu ftoo di ku
Dyisas Krayst. 33 Ganbetyu i nimogu. Too agu meye kfagu mimo i gufye
nawa i kdee dad to, na ise yé fandamgu i gamfye di do, bay i gamfye di
dademe, du yé dalan-gu tmabeng dale du fye galwa ale di salala.

1 1 1Tooyu agu ganbet, salngad i do kagbet ku Krayst.

I kdudum i libun mangamfu di Dwata

2Toota gamu dag du la glifetyu agu, na nimenyu i ta tdogu di gamu.
3Bay nun kayegu faglabat di gamu. Yé ulu i kdee dad lagi dunan Krayst,

na yé ulu i libun dunan i yaanan, na yé ulu Krayst Dyisas dunan Dwata.
4Yé duenam man, ku stifun gamu mangamft di Dwata, ku nun lagi
dmasal ku demen tmulen i ta fgade Dwata, 1a fakayan dmudum, du ku
yé nimoan, la naféan Krayst, du Krayst i ulun. 5Na ku nun libun dmasal
ku demen tmulen i ta fgadé Dwata, yé fye nun duduman, du ku landeéan,
la naféan i yaanan, du yé ulun yaanan. Na i libun la dmudum, salngad
kenen di libun fkih i wakan, du magya. 6 Ku la maye i libun dmudum, fye
fa ku baling fatbulud. Bay too fye ku nun duduman du magya di libun ku
fkihan i wakan ku demen fatbulud. 7Bay i lagi, balti ku 1a dmuduman du
kenen gumite i kbaweh na i kdatah Dwata. Bay i libun, yé gumite kdatah
i lagi. 8 Ani duen i lagi mdatah di libun du di kagatbtian, 1a nimo Dwata
i lagi mda di libun, bay i libun nimoan mda di lagi. 9Na ise ku yé duen
Dwata mimo i lagi ku tmabeng di libun, bay yé duenan mimo i libun du
gamtabeng di lagi. 19Taman, yé duen i libun dmudum du fiten di dad
kasaligan i kaféan i yaanan. 11Bay di kaglutan, yé kagkahto gito dad
to ftoo di Amu, i libun, nun gukmamun i lagi, na i lagi nun gukmamun
i libun. 12Balu ku di kagatbtian yé gumda i libun di lagi, knéan yé gal
gusut i lagi di libun, na Dwata gumda i kdee.

13Ti gamu famdam dun ku dét i fye nimo ku stifun gamu mangamfu di
Dwata. Gten ké ku dmasal i libun na landé duduman? 14 Ta mloyu gade
sa magya ku taha wak i lagi. 15Bay i libun, ku taha i wakan, yé gamtnu
di kafye bawehan, du taha wakan safang i ulun. 16Bay ku nun to samsgil
i man-gu ayé, lo ani man-gu di kenen. Yé gami adat di kfangamfti magin
di dad to ftoo di Dwata.

Gabla di kafaldam i kfati Dyisas

17Na nun fa fngeweta gamu, bay di kafngeweta gamu ani, la ti dagta
gamu, du nun di dad nimoyu di kastifunyu mangamfu di Dwata, la
gtabengan i kaftooyu, bay baling gamfalmo. 18 Muna di kdee, lingegu di
galyu kastifun kun, ta sahal i fandamyu, na fantoogu nun kaglutan. 19 (Di
kaglutan, nun gukmamu i ksahal fandamyu du fye déé gudmile dun ku
simto too glut i kaftoon.) 20Di galyu kastifun kmaan, ise yé ti fandamyu
kfati i Amuto. 21Du di kakaanyu, 1a ti stagen gamu, bay kat satu, tadéan
nwe i kenen knaye. Yé duenam man, bitil fa i dademe, na ta langal i
dademe. 22Nun sa gamu gumneé fakayyu gukmaan. Mda di nimoyu ani,
fiteyu lande kakdoyu i dademeyu ftoo, na ta balingyu fya i dad to lande
knun. Dét ke i fakaygu man gabla di nimoyu ani? Dagta gamu ke? La sa.
La ti dagta gamu.

23 Ani tdo Amuto di do i ta 1égu tugad di gamu: I Amuto Dyisas, di
kifuh kakal Dyudas kenen, mwe Dyisas fan, 24na fasalamat kenen di
Dwata, klon falnak i fan, na manan di dad to tdoan, “Ani lawehgu dstt du
fye galwa gamu. Gal gamu kmaan gambet ani du gumdayu gamfaldam

The New Testament in Blaan, Koronadal of the Philippines; 1st ed. 1995, © Wycliffe Bible Translators, Inc.



1 Korintu 11, 12 294

do.” 25Kanto fnge i kakaanla, ta nwean i basti guminumla, na manan
dale, “I ninum ani, guflingen di falami kasafne nimo Dwata dalan salu
di kenen. I litegu i fambagal dun. Di kat kinumyu ani, yé gumdayu
gamfaldam do.”

26 Taman, di kat kakaanyu fan gambet ani, na di kat kinumyu i ninum
gambet ani, yé kfaguyu tmulen gabla di kfati i Amuto kel di 1éan kasfulé.
27Yé duenam man, ku nun to kmaan i fan gugaflingen i laweh Amuto, na
minum i gugaflingen i litéan, bay la dniléan i kabtas nimoan, gamsala
kenen di laweh i Amuto na di litéan. 28 Yé duenam man, kat satu to,
funan too neye i kton di laman la kmaan na minum. 29Du ku nun to
lo tadé kmaan na minum, bay la dniléan kabtas laweh i Amu, sawe ta
gafnin i kalbut Dwata di kenen. 30Yé sa duenan dee di gamu, mlungay
i lawehla, na lnayan ale, na ta gafles mati i dademe. 31Bay ku funato
neye i ktoto, la ti fanngewe Dwata ato. 32Bay fanngewe i Amuto gito di
kngakan gito du tanluhan ato, du fye la gagin ato di kaflayaman i dad to
1a ftoo.

33Yé duenam man, dad flanekgu, ku stifun gamu du kmaan di
kafaldamyu kfati i Amuto, yé fye, stagen gamu. 34Na ku nun di gamu
bitil, yé fye, funa kenen kmaan di gumnean ta fanngewe Dwata gamu
di 1a kimenyu di kastifunyu ayé. Na gabla di dademe dad snalekyu,
tnimelgu ku ta kel agu déé.

Gabla di dad sahal gnagan blé i Mtiu Tulus di gito

1 2 1E dad flanekgu, kayegu ku gadeyu i kaglutan gabla di dad sahal
blé i Mtiu Tulus. 2 Ta gadéyu sa di lamyu la fa ftoo di munan, dee
gumafgawyu mangamfl di dad ise glut dwata la lamnawa. 3Yé duenam
man, too mabtas ku gadéyu na né to ta mne 1 Mtiu Tulus di kenen, la
gaganan tall sase gabla di ku Dyisas Krayst. Na silang gagan i satu to
tmulen ta yé Amun Dyisas Krayst ku ta mne di kenen i Mtiu Tulus.
4Bong dee sahal gnagan gdawat i dad to, bay lo satu Tulus mlé dun.
5Bong dee kfagu mimo i nimo Dwata, bay lo satu Amu i gumimoto dun.
6Bong dee alel i nimo, bay lo satu Dwata mlé i kgagan mimo dun. 71 kat
satu to ta nun ileé kné i Mtiu Tulus di kenen, du gamfye di kdee. 8 Nun
dademe, banlé Mtiu Tulus ale kfulung mngewe di katdola, na nun dademe,
banlén ale kfulung faglabat di dale katdo. °T dademe, banlé Mtiu Tulus ale
bong ksalig, na i dademe, banlén ale gnagan famgulé i dad to nun tduk.
10Na i dademe, banlén ale gnagan mimo tnikeng, na i dademe, banlén ale
gnagan tmulen i ta fgade Dwata. Na nun dademe, ta banlén ale gnagan
dmile ku neé gumda i tulus mneé di satu to, ku mda di Dwata, ku demen
ise. Na i dademe, ta banlén ale gnagan talti i mahal tali, na i dademe, ta
banlén ale gnagan mubad dun. 11Bay lo satu Tulus mimo i kdee ayé, du
nalelan i dad sahal gnagan ayé di kat satu to glalo di kenen knaye.

Lo satu laweh, bay dee alelan

12Gito dad to ftoo dunan i laweh Krayst, na yé guflingen dun di laweh
i satu to. Balu dee alelan, lo satu sa i laweh. 13Na salngad ayé, i kdeeto,
baling Dyu ku demen ise Dyu, baling fasak ku demen ise fasak, ta sdulé
ato bnunyag di satu Tulus du fye masbakas ato di satu laweh. Na ta mne i
Mtiu Tulus di kdeeto.

14Du i laweh, ise ku lo satu alelan, bay dee. 15Keng yé man i bli, “La
glam agu di laweh, du ise agu tnalo.” Balti ku yé manan, sana kgaginan
di laweh. 16Keng yé man i klinge, “La glam agu di laweh, du ise agu
mata.” Baltt ku yé manan, sana kgaginan di laweh. 17Ku i kabal laweh lo
slame mata, dét sa kiboan lminge? Na ku i kabal laweh lo slame klinge,
dét i kiboan mungaf? 18 Bay ise yé i kibo Dwata mimo i laweh, du di
kimoan dun, fansyen kaflasaan i kdee alel mda di knayean. 19Ku lo satu
alel di laweh, la fakay tlo dun laweh. 20Bay di kaglutan, dee dad alel, bay
lo satu laweh.

21Taman, la fakay ku man i mata di tnalo, “Landé gukmamuta ge.”
Na la fakay ku man i ulu di bli, “Landé gukmamuta gamu.” 22Bay di
kaglutan, balt i dad alel di laweh i man nawato landé gukmamu dun,
baling yé i too bong gukmamuto dun. 23Na ne dad alel man nawato la
too mabtas, yé balingto too nifat. Na dad alel di lawehto i la fakay fite, yé
balingto too kalnaweh. 24Na né dad alel di lawehto i fakay fite, balt ku la
kalnawehto dun. Bay yé duen Dwata samsatu i dad sahal alel di lawehto
gambet ayé du fye né i la mabtas di fandamto, yé baling too mgafe.
25Taman, la masgalel i dad alel di lawehto, bay baling ale masatgal. 26 Na
ku nun tduk i satu alel, sdulé lamyalo i kdeela. Na ku nun gumagdayen i
satu alel, 1é sdulé magin lehew i kdeela.

27Taman, i kdeeyu ta masasatu di laweh Krayst, na kat satu nun alelan.
28 Dj kdeeto ftoo, nun fimo Dwata di kat satu. Yé tnaninan, nalékan i dad to
dekan, na di galwen, i dad to tmulen i ta fgade Dwata, na di gatlun, i dad to
tamdo i Tnaltian, kafnge ayé, dad to mimo gamtikeng. Na di gusenan, nun i
dad to gmagan famgulé, na i dad to tmabeng, na i dad to malak, na i dad to
taltt mahal talti. 29La ti kdee dad to ftoo di ku Dyisas Krayst ku mgimo ale
dek Dwata tmulen i Tnaltian, ku demen tmulen i fgadé Dwata, ku demen
tamdo. Na la ti kdee ftoo ku Dyisas gmagan mimo tnikeng, 30 ku demen
famgulé i dad to nun tduk, ku demen talti mahal talti, ku demen mubad
dun. 31 Taman, yé tooyu fné di nawayu i dad too mabtas gnagan nimo.

Bay yé too mabtas nimo i fan-gu man di gamu ani.

I kalbong nawa

1 3 1Balu ku taltt agu dad mahal talti i dad to dini di tah tana, na 1é man
talti i dad kasaligan Dwata, bay ku landé kakdogu i dademegu to,

landé gukmamu i taltigu ayé. Baling salngad di uni falnimak muni latsé, ku
demen i uni bagting matlasa. 2Balui fa ku gagan-gu tmulen i ta fgade Dwata,
na glabatgu i 1a fgadé Dwata di dademe dad to, na nun gnadegu gabla di
Dwata, na too bong i kaftoogu di kaltulus i Dwata, na fagu déé gagan-gu filih
dad bulul, knéan ku landé kakdogu i dademegu to, lande gukel i nimogu ayé.
3Balt ku blégu i kdee knun-gu di dad to lande, na ku falohgu i dademe dad
to smakuf i lawehgu du mda di kaftoogu di ku Dyisas Krayst, bay ku lande
kakdogu i dademegu to, landé gdawatgu lubay di nimogu ayé.

4Ne to kamdo, taha nawan na fye balun. La ti mafé nawan, na
fagdag, na fangnem. 5La nimoan gumya i dademen, na la loman, na la
mlalan falbut, na 1a fandaman i sasé nimo i dademe to di kenen. 6 Landé
klehewan di sasé nimo, bay yé gulehewan i dad tluh nimo. 7Balti ku dét i
mkel di kenen, gaganan mebe dun, na lande gusen i kaftoon, na la milih i
kafdenan na i ktaha nawan.

81 kgagan tmulen i dad fgadé Dwata, nun sa kafngen. Na i kgagan talu
mahal talt, lanah. Na i gnadeé, mlanas. Bay landé gusen i kakdo. 9La sikof
i gnadéto, na i gnaganto tmulen i fgadé Dwata. 19Bay ku ta kel Krayst, i
too sikof, ta landeé gukmamu i la sikof.

11Di lamgu nga fa, i kastulen-gu, i fandamgu, na i dad kalyalogu
salngad di nga. Bay ani, ta tua agu, na ta la kaldam agu nga. 121 teento di
mdu ani, lo salngad di alung 1a mtiu kite dun di gumeye alung, bay nun
du kadang ta too mtiu kiteto dun. I kaglabatto, 1a fa sikofan ani, bay sikof
kadang di du ayé salngad kaglabat Dwata do di mdu ani.

13Nun tlu sigi sagin, dunan i kaftoo, na i knun fanden, na i kakdo. Na
yé too mabtas di kdee, i kakdo.

Dademe tdo gabla di gnagan blé i Mtiu Tulus

1 4 1Taman, yé tooyu fne di nawayu i kakdo, na yé fandufyu i dad
gnagan blé Mtiu Tulus, midul fa i gnagan tmulen i ta fgade

Dwata. 2Né to talli mahal talt mda di Mtiu Tulus, ise yé gustulenan di
dad to, bay di Dwata. Landeé to galmabat dun. Na yé tulenan i kaglut
la fafgade Dwata di dademe. 3Bay ne to tmulen i ta fgadé Dwata, yé
gustulenan di dad to, du fye mbagal ale di kaftoola, na matgal i nawala,
na lehew ale. 4Ne to taltt mahal talu, lo kenen kto i gtabengan. Bay ne to
tmulen i ta fgade Dwata di kenen, gtabengan i dad to ftoo.

5Yé kayegu ku i kdeeyu gamtalti mahal talli. Bay yé toogu kaye ku
gaganyu tmulen i ta fgadé Dwata, du baltt mabtas i kgagan talit mahal talt,
bay yé too mabtas i kgagan tmulen i ta fgadé Dwata. Silang nun gukmamu i
ktaltt i mahal taltt ku nun mubad dun du fye magtabeng i kdee dad to ftoo.

6E dad flanekgu, ku kel agu déé di gamu na taltt agu i mahal talt, dét
i gukmamuyu do? Landéan, silang ku yé tulen-gu gamu i ta fite Dwata di
do, ku demen i fgadean di do, ku demen i faglabatan di do.

71 to talli mahal talu salngad di to fmalandag ku demen fmuglung, ku
la fulungan mutem dun, landé gukmamu i nimoan. 81 to myuf féw, ku
la fgamalan i unin, landé to fatlagad di kasfati. 9Na salngad ayé ku talu
gamu i mahal talt, du 1a glabat dad to i taltiyu, na landé gukel i ktaltiyu
ayé. 10Bong dee sahal talt dini di tah tana, bay kat satu slame nun
gumtatekla. 11Bay ku nun to talti, na la glabatgu i manan, landé kibomi
sgadé du la saglabat gami. 12Too gamu mayeé ku nun gnaganyu mda di
Mtiu Tulus. Taman, tooyu fanduf i dad gnagan gamtabeng di dademeyu
ftoo.

13Yé duenam man, né to gmagan talli mahal tall, yé fye fnin di Dwata
gaganan mubad i manan. 14Du ku dmasal agu, na yé gnamitgu i mahal
talt, balt too mda di nawagu i nimogu ayé, bay la ti glabat i fandamgu
dun. 15Taman, dét i fye nimogu? Ani i nimogu di kdasal. Kayégu dmasal
fagu di kaltulus i Dwata, bay 1égu kaye fagin i fandamgu di kdasal. Na
ku lmingag agu, kayégu lmingag fagu di kaltulus i Dwata, bay 1égu kaye
fagin i fandamgu di klingaggu. 16 Ku fasalamat gamu di Dwata fagu di
kaltulusan di mahal talu, landé kibo i dad btal to mngee di manyu du la
glabatla dun. 17Na ball ku too fye i kfasalamatyu di Dwata, la gtabengan
i dademeyu.

18 Fasalamat agu di Dwata du nun gnagan-gu taltt mahal talt, na midul
i do kgagan di kdeeyu. 19Bay di lam i simbahan, balu lo lime i man-gu,
syan ku glabat i dad to gustulen-gu tah di dee man-gu di mahal talt di la
glabatla dun.

20 Dad flanekgu, nangyu ganbet i dad malnak nga la fulung faldam.
Bay yé gugambetyu dale di 1a kafdamla i sase. Bay ganbetyu fandam i to
ta tua di kafdamyu i tdogu ani. 21 Nun sa gsulat di Tnalt1 i Dwata, manan,

“Gamu dad Dyu, dekgu di gamu i dad to mahal talula, na ftaligu
ale di gamu. Bay baltu ku yé dekgu i mahal to, kneéan sana la
kaflingeyu man i to dekgu.”

22Yé duenam man, yé gukmamu ktaltt i mahal talti du mgimo ilé di dad
to la ftoo, ise di dad to ta ftoo. Bay, yé gukmamu i ktulen i fgade Dwata
du tmabeng di dad to ta ftoo, ise di dad to la ftoo.

23 Taman, ku smimba gamu na kat satu to tali mahal talt, ku nun
fusuk déé satu to la galmabat ku demen la ftoo, yé manan ta book gamu.
24Bay ku kdeeyu smimba, sdulé tmulen i ta fgadé Dwata, na nun fusuk
déé satu to la galmabat ku demen la ftoo, msamuk nawan di kagsalaan
mda di tdoyu, 25na tulenan i dad sasé mne di fandaman, na lkuad
mangamfu di Dwata, manan, “Dini kadi Dwata di safédyu.”

I fye kfagu stifun mangamfu di Dwata

26 Taman, dad flanek, ani kayégu man di gamu ku smimba gamu, nun
to gatlagad lmingag, nun gatlagad tamdo, nun gatlagad tmulen i ta fite

Dwata di kenen, nun gatlagad tali mahal talli, na nun gatlagad mubad
dun. Nimoyu kdee ayé, du yé kfaguyu fbagal i dad to ftoo. 27Na ku nun
to tali mahal tall, lo fakay lwe ku demen tlu to mimo dun, bay sbaluh
ale, na la fakay ku landé mubad dun. 28 Na di ksimbayu, ku nun to maye
talt mahal talli, bay lande to mubad dun, yé baling fye tadé fanak, na lo
nawan stulen di Dwata. 29Na i dad to tmulen i ta fgade Dwata di dale, lo
Iwe ku demen tlu to mimo dun. Na i dademe, flinge ale fye santimbangla
i manla ku mda di Dwata, ku demen ise. 30 Ku nun to tmulen i ta fgade
Dwata di kenen, na di laman talti, 1é nun satu knayé Dwata tmulen, fanak
i muna talt. 311 kdeeyu, slame fakay tmulen i ta fgadé Dwata di gamu,
bay sbaluh gamu, du fye i kdee dad to stifun déé nun gwela, na mbagal i
kaftoola. 32Na i dad to tmulen i ta fgade Dwata di dale, gadnanla i ktola,
33du la mayé Dwata ku msamuk i ksimbato, bay yé kayéan ku mtanak.

Nun satu galmi flalo di kdee dad simbahan di dad banwe, na dunan
ani. 34Y¢ fye, tadeé fanak i dad libun di galyu ksimba, du la fakay ale talu.
Salngad man Dwata di uldin blén ku Mosis, la fakay ku yé mebe i dad to
ftoo i libun. 35Na ku nun kayela snalek, yé gusmalekla di yaanla ku ta
kel ale di gumne, du magya ku talu i libun di lam i simbahan.

36 Keng yé mneé di fandamyu ku mda di gamu i Tnalti Dwata, ku demen
lo gamu gamdawat dun. 37Né to man nawan nun gnaganan tmulen i
fgadé Dwata ku demen i dademe gnagan, yé fye dniléan na yé gumda i
sulatgu ani, di Amuto. 38 Bay ku nun to tadean baya i sulatgu ani, tadeyu
kenen baya.

39Taman, dad flanekgu, tooyu fanduf tmulen i ta fgadé Dwata, bay
nangyu fnang i ktali mahal talti. 40Na di kdee dad nimoyu, tooyu
fandangan mimo dun.

Gabla di kték Krayst di fati

1 5 1E dad flanekgu, légu man fafaldam gamu i Fye Tulen ta tdogu di
gamu, na ta dnawatyu, dunan i gumdayu mbagal di kaftoo. 2Na

mda di Fye Tulen ta tdogu di gamu, galwa gamu ku tooyu fné di nawayu.
Silang la galwa gamu, ku lo tah nawayu i kaftooyu.

3Yé too mabtas tdogu di gamu, dunan i ta fgadé Dwata di do, na dunan
ani: Mati Krayst du falwaan ato di dad salato du yé man di Tnaltt Dwata.
4Na kafngen mati, Ibang, bay di gatlun du, ta 1é nték Dwata kenen mda di
fati du yé man di Tnalti Dwata. 5Na di kafngen mték mda di fati, ta fiten i
kton di ku Piter na di dad sfalo Iwe to galan dek. 6 Na kafnge ayé, di satu
du, ta léan fite i kton di mlukas lime latuh dad to ftoo di kenen. Na i gudee
dad to ayé, sana knela di bang ani, bay ta mati i dademe. 7Na kafnge ayé,
ta léan fite i kton di ku Dyém, na klon di kdee dad to galan dek.

8Na di gusenan, ta fiten i kton di do, bay di kfiten di do, yé kafdamgu
dun, salngad agu nga sut muhad, du landé fandam i dad to ku mbaling

agu ftoo. 9Ani duen-gu man ayé du do i too mdana di kdee dad to dek
Dyisas Krayst, na la gabla agu matlo “Satu to dek Dyisas Krayst,” du
falnayamgu i dad to nfun Dwata. 10Bay mda di kafye Dwata, ta ani nan
kagkahgu, na ta nun ulé i kafyen di do du ta baling bong i do nimo di
nimo i dademe dad to dek Dyisas Krayst. Bay di kaglutan, ise ku do i
mimo dun, bay Dwata, du mda di kafye tabengan di do. 11 Taman, la
mabtas ku simto gulmingeyu dun, mda di do, ku demen mda di dale, bay
yé mabtas i tdomi, na i kaftooyu dun.

Gabla di kték i dad to ftoo di ku Dyisas Krayst

12Y¢é tdomi ta nték Dwata Krayst di fati. Na kan ku nun di gamu man
dun na la nték Dwata kadang di fulé du i dad to ta mati? 13Kaflingenta
dun, ku la mték i dad to ta mati, yé kayean man la fa mték Krayst kenen.
14Kaflingenta dun, ku 1a mték Krayst di fati, yé kayéan man ta lande
gukel i katdomi, na lande gukel i kaftooyu. 15Na ise ku lo ayé, bay ta
tmulen gami kéng gabla di Dwata, du yé manmi ta ntékan Krayst. Bay
ku la ntékan i dad to ta mati, la fa ntékan Krayst. 16 Du ku la ntékan i
dad to mati, la ti ntékan Krayst. 17Ku la mték Krayst di fati, landé gukel
i kaftooyu, na sana knéyu di sala. 18Ku la mték Krayst, landé dalan i dad
to ta mati galwa di kaflayam. 19Ku lo yé knun fandento di ku Krayst di
knéto dini di tah tana, gito i dad to too magakdo.

20Bay di kaglutan, ta sana nték Dwata Krayst di fati. Na yé gugmadéto
dun, i dad to ta mati, 1éan ale nték kadang di fulé du. 21 Du mda di sase
nimo i satu to, gafat i fati di kdee dad to, na mda di fye nimo i satu to,
yé gumda i kdee dad to mték. 221 kdee dad to sdulé mati du mda di
ksasatula di ku Adan. Na salngad ayé, i kdee dad to ta masasatu di ku
Krayst, banlén ale nawa landé sen. 23 Ani kastadol i kték. Krayst i ta
muna mték di fati, na di kasfulé Krayst, ntékan i dad to nfunan. 24Na yé
kloto mite gusen i kalbong kdee du falmo Krayst i kdee dad dmuen kenen
di bang ani, dunan i kdee dad nun glal, na i kdee dad sase tulus. Na
kafnge ayé, fuléan di Maan i ktoon magot i kalbong kdee. 25Bay di laman
1a kel i kdee ayé, Krayst i magot kalbong kdee kel di kagfisan i kdee
dmuen kenen du mtin ale falmo. 26 Yé too sangal fnisanan i fati. 27Du ta
gman di Tnalli Dwata, “I Dwata, fnisanan i kalbong kdee du fye fagotan
i kdee di ku Krayst.” Bay gadeto lo Dwata i la glam di kdee dad nagot
Krayst. 28 Na ku ta fagot Dwata i kalbong kdee di ku Krayst, fagot Krayst i
kton di Maan, dunan i fagot di kenen i kdee. Na mda déé, Dwata i magot
kalbong kdee.

29Ku la mték i dad to ta mati, dét gukmamu kafbunyag i dad to man
nawala tlas laweh i dademela ta mati? 30Na ku 1a mték i dad to ta mati,
lande gukmamu i kafagtayudmi di dad klimah gal mkel di gami. 31E dad
flanekgu, kat du galyalogu ta mdadong i kfatigu. Gadé Dwata na galgu

dag i kaftooyu di Amuto Krayst Dyisas. 32 Too sé klimahgu dini di Ifisu,
du i dad to dmuen do, salngad ale i labé Imanaf. Ku la mték i dad to ta
mati, lande gukmamu i kafagtayudgu di dad klimah ani. Yé baling fye
nimen-gu i man dad to, “Yé loto nimo, kmaan na minum du keng fayah
mati ato, na ta gusenan.”

33Bay too gamu fgeye ta gamu mafgaw, du “Ku yé dademeyu sgalak i
dad to sase, malmo i kafye adatyu.” 34Fgulit gamu, na ta nang gamu 1é
fagsala. Nun dademe déé di gamu la glut kgadéla i Dwata, na yé duen-gu
man ani du fye mya gamu.

I kagkah i laweh i dad to ta mték

35Bay keng nun smalek ku dét kibo Dwata mték i dad to ta mati, na ku
dét kibo kagkah i lawehla. 36 Kulang kaglabat i to smalek ayé. Salngad di
bné, silang tmabo i bné ku ta balok i klafutan. 37Ku mlah gamu trigo, ku
demen dademe bné, yé flahyu i bengen, ise ku i lawehan. 38 Banlé Dwata
laweh i bné mda di knayean. Ku dét klasi bné, yé klasi lawehan.

39Na i kdee dad nimo Dwata i nun nawa, slame sahal i ungadla. I dad
to, nun dale ungad, i dad Imanaf, nun dale ungad, i dad anuk, nun dale
ungad, na i dad nalaf, nun dale ungad. 40Na nun laweh i dad mne ditu di
langit, na 1é nun laweh i dad mneé dini di tah tana. Mahal i kafye baweh
i dad mne di langit, na mahal i kafye baweh i dad mné dini di tah tana.
41 Sahal kafye baweh i du, na i bulen, na i dad blatik. Na baltu di kdee
blatik, sahal i kafye bawehla.

42Na salngad ayé ku ta mték i dad to ta mati. Ku ta mati i lawehto ani,
Ibang na fles balok. Bay ku ta mték ato, nun falami lawehto. Ta 1a matin, na
1a balokan. 43Ku ta Ibang i lawehto, sasé baweh meye dun, na lande galan.
Bay ku ta mték, fye baweh i falami lawehto, na ta kamgis. 441 lawehto ani
mda di tana, na 1é mulé di tana. Bay ku ta mték ato, mda i falami lawehto,
fakay mne di langit. Du nun lawehto mne dini di tah tana, 1é nun lawehto
mne ditu di langit. 45Du ani man i Tnalli Dwata, “I tnanin to, dunan Adan,
banlé Dwata nawa du fye mné dini di tah tana.” Bay Krayst, yé katlo dun
sangal Adan. Kenen maltulus mlé nawa. 46 Yé munato gdawat i btal laweh
mne di tah tana ani, na tmadol i laweh fakay mne di langit. 471 tnanin to,
mda di tana, bay i galwen mda di langit. 481 kdee bel Adan, salngad kagkahla
di kenen, du nimo Dwata mda di tana. Na salngad ayé, i kdee dad to ta
sasatu di ku Krayst, salngad i kagkah di kenen, du yé gumdaan di langit.
49Ku dét kasalngadto di to mda di tana, yé 1éto kasalngad i mda di langit.

50 Ani kayégu man, dad flanekgu. I lawehto ani, nun ungadan na nun
litéan, 1a ti gfusukan di Kagot i Dwata. Na i laweh mati, la gaganan nfun
nawa landé sen.

51Too gamu flinge du tulen-gu di gamu i la fgadé Dwata di muna. Gito
dad to ftoo, la ti sdulé ato mati, bay sdulé matlas i lawehto. 52 Too mlal

matlas i lawehto, salngad di lo sulé udaf, du salngan di kuni i sangal bong
féw, nték Dwata i kdee dad to ftoo ta mati, na tanlasan i lawehla, laweh
1a mati. 53Du i laweh balok, tanlas laweh la balok. Na i laweh mati, tanlas
laweh la mati. 54 Taman, ku ta matlas i lawehto balok di 1a balokan, na ku
ta matlas i lawehto mati di 14 mati, gdoho i man Tnalti Dwata,
“Ta landé mati du ta fnge fnisan Dwata i fati.

55 Ta lande gagan i fati, na ta landé alasan.”
56 Yé gumda alas i fati di sala, na silang dilée i sala, kanto kel i uldin.
57Bay salamat di Dwata du kenen mlé gito kgagan matu fagu di Amuto
Dyisas Krayst.

58 Taman, dad flanek toogu kanbong nawa, too gamu fbagal di
kaftooyu du fye landé gamgingok dun. Too gamu falgad di fimo i Amuto
gamu, du ta gadéyu i kdee nimoyu di kenen, slame nun uléan.

Gabla di kabléla di dademe dad to ftoo di ku Dyisas Krayst

1 6 1Na gabla di snalekyu i kablé filak tabeng di dad to ftoo ditt di
Dyudiya, tadeyu lalo i ta man-gu di dad to ftoo ditt di Galasya.

2 Ani i fye nimoyu. Di kat du Linggu, falayu nahal i filak bléyu mda di
kalbong gweyu, du fye ku ta kel agu déé, ta la gala gamu samtifun du ta
gatlagad. 3Ku ta kel agu déé di gamu, ku simto i dad to nalékyu tmunda i
bléyu ayé, dekgu ale salu di Dyérusalém, fnebegu ale sulat fafdilé dale di
dad to ditu. 4Ku yé fandamgu salu agu ditu, fakay ale magin di do.

5Gadéé agu di gamu du lnauyta gamu, bay funa agu magu ditu di
Masidunya, du yé fnaleh nawagu. 6 Keng yé klogu mné di safédyu di bang
ksasé i tana. Ku ta fles agu di kagugu, fakayyu agu tnabeng, balti né
gusalugu. 7Ani duen-gu man ayé du la maye agu ku lo ato site 1a mlo, bay
yé kayegu ku faloh Dwata, beg agu mlo mné di safédyu.

8Bay funa agu fanak dini di Ifisu kel di Du Péntikus. 9Ani duen-gu
fanak dini di Ifisu du ta too dee dad to maye flinge i Tnali Dwata. balu
ku dee dmuen dun.

10Ku salu Timoti déé di gamu, tooyu fansye mifat kenen du 1€ kenen
mimo i nimo i Amuto salngad do. 11Yé duenam man, naféyu kenen, na
nangyu nadoy. Na di kdaan fles di kagun, fiteyu kakdoyu dun fagu di
tabengyu du fye mtanak i nawan di kasfuléan di do, du fatan-gu kenen
na i dademe flanekto i magin dun.

12Gabla di flanekto Apulus, ta toogu dek magin di dad flanekto di
klauyla gamu, bay keng la tayoan magin. Silang salu déé ku ta nun
kagaslengan.

Gusen i sulat

13Too gamu fgeye, na fbagal di kaftooyu di ku Dyisas Krayst. Nang
gamu mya gabla di kaftooyu, bay tooyu fite i kakgisyu di kaftoo. 14Na

nimoyu i kdee mda di kakdo. 15Ta gadéeyu sa gabla di dale Stifanas na

i familyan. Dale i tnanin dad to ftoo di Akaya, na ta toola tnabeng i
dademela ftoo di ku Dyisas Krayst mda di nawala. 16 E dad flanekgu,
toogu fni di gamu, laloyu nimo i dad to gambet ani, na i dad to tmabeng
dale.

17Too agu lehew du ta kel dini ale Stifanas na Fortunatu na Akayku.
Mda di kakella dini, ta 1a mlidu nawagu gabla di gamu, 18du tan-galla i
nawagu salngad i katgalla i nawayu. Tooyu nafe i dad to gambet ayé.

191 dad to ftoo di Asya, galla gamu gtulen nawa, na bali Akwila na
Prisila, na i dad to gal magin dale smimba di gumnéla, manla, “Kumusta”
di gamu. 20Na i kdee dad flanekto ftoo di ku Dyisas Krayst dini di Ifisu,
manla, “Kumusta” gamu kun. Tooyu fite i kasakdoyu di kasaflanekyu di
ku Dyisas Krayst.

21Do, Pol, i smulat ani. Kumusta di gamu.

22Ku nun to 1a kanbongan nawa i Amuto, falnayam Dwata kenen. E
Amu, mula moon, mlal ge samfulé. 23Mula moon i kafye Amuto Dyisas
magin di kdeeyu. 24Toota gamu kanbong nawa du ta sasatu ato di ku
Krayst Dyisas.

